
LUNSOD NG LA MESA

Proposisyon L

(Ang proposisyong ito ay lilitaw sa balota sa sumusunod na anyo.)

Ang proposisyong ito ay nangangailangan ng pag-apruba ng isang simpleng mayoriya (higit sa 50%)
ng mga botante na bumoboto sa proposisyon. 

WALANG PINAPANIGANG PAGSUSURI NG ABUGADO NG LUNSOD

Ang Balota ng Proposisyon "L" ay lilikom ng kita para sa pangkalahatang mga layunin ng Lunsod ng La Mesa
sa pamamagitan ng pag-awtorisa ng isang tatlo-ikaapat na buwis ng transaksiyon at paggamit (karaniwang
tinutukoy bilang isang "buwis ng pagbebenta") sa loob ng Lunsod ng La Mesa. Ang tatlo-ikaapat ng isang
porsiyentong buwis ay babayaran kabilang sa kasalukuyang mga buwis ng pagbebenta at kokolektahin sa
parehong panahon at sa parehong paraan tulad ng kasalukuyang mga buwis ng pagbebenta.

Ang Kodigo ng Kita at Pagbubuwis ng California Seksyon 7285.9 ay nag-aawtorisa sa Konseho ng Lunsod na
magpataw ng isang buwis ng transaksiyon at paggamit  sa naturang antas, kung ang buwis ay inaprubahan ng
isang mayoriya  ng mga botante na bumoboto sa eleksiyon sa usaping ito. Kung aprubahan ng isang mayoriya
ng mga botante, ang buwis ay magkakaroon ng bisa sa Abril 1, 2009 (ang "Petsa ng Pagkakabisa").

Ang Proposisyon L ay nagtatakda na ang tatlo-ikaapat ng isang porsiyentong buwis ng pagbebenta ay
gagamitin upang "mapanatili ang mahahalagang serbisyo ng Lunsod." Dahil ang buwis ay magiging isang
"pangkalahatang buwis," ang kita ng buwis ay mapupunta sa pangkalahatang pondo ng Lunsod at maari
lamang gamitin para sa anumang legal na layuning munisipal. Ang Lunsod ay hindi legal na mananagot sa
paggamit ng kita ng buwis na ito para sa anumang espesyal na layunin o para sa anumang itinakdang
pinangalanang espesyal na mga serbisyo, pasilidad o mga programa. Sa ilalim ng kasalukuyang batas, ang
pagkaing binili bilang mga paninda at iniresetang gamot ay hindi kasali sa "buwis ng pagbebenta" ng California
at kung kaya ang mga bagay na ito ay hindi bubuwisan sa ilalim ng Proposisyon L.

Ang awtoridad na magpataw sa buwis na inaatas ng Proposisyon "L" ay matatapos 20 taon mula sa Petsa ng
Pagkakabisa, maliban kung ang Konseho ng Lunsod bago ang petsang ito ay nagpasiya na ang pagpataw at
pagkolekta ng buwis ay hindi na mahalaga, kung saan ang Konseho ng Lunsod ay may awtoridad na
magbawas sa antas ng buwis, o tapusin ang pagpapataw ng buwis.

Glenn Sabine
Abugado ng Lunsod

PROPOSISYON L 
Panukala ng mga Mahahalagang Serbisyo ng La Mesa.  Upang mapanatili ang mahahalagang serbisyo ng
Lunsod kabilang ang pagtugon sa sakunang pangkalikasan/mga programa ng kahandaan; pagpigil sa gang
ng kabataan/droga; pagpapanatili sa may-uring mga bumbero/paramediko at mga pulis; pagpahusay ng
pagpapatag sa kalsada/pagtakip sa lubak na kalsada; pagpaigi sa seguro ng himpilan ng troli; pagpapanatili
sa sentrong pangkomunidad ng matatanda, pagtuturo pagkatapos ng klase at mga programa ng paglilibang;
at iba pang pangkalahatang mga serbisyo itataas ba ang buwis ng pagbebenta ng Lunsod sa tatlo-ikaapat ng
isang sentimo, na mangangailangan ng taunang pagtutuos ng kuwenta, mga ulat ng paggastos pampubliko
na matatapos sa 20 taon?

Ang buong teksto ng proposisyong ito ay sumusunod sa mga pangangatwiran at mga sagot sa 
pangangatwiran.

PANGANGATWIRANG PANIG SA PROPOSISYON L

Protektahan ang Kaligtasan ng La Mesa – Bumoto ng OO sa L.

Ang mga lunsod sa loob ng buong lugar ng San Diego ay tumatapang sa mga gang. Ang Proposisyon L ay
nagpapahintulot sa pagkuha at pagpanatili ng mga nanunungkulang pulis na kailangan upang ilayo ang mga
gang sa La Mesa at palakihin ang mga programa ng pagpigil sa gang.

Mula 1990, ang Estado ay nakakuha ng higit sa $16 Milyon ng mga lokal na kita mula sa La Mesa. Ngayon ang
Estado ay humaharap sa milyun-milyong kakulangan ng dolyar at patuloy na nagbabanta sa pagkuha ng
karagdagang mga pondo mula sa mga lunsod na magpipilit sa La Mesa na pumutol sa mahahalagang mga
serbisyo. PROTEKTAHAN ANG INYONG MAHAHALAGANG SERBISYO - OO SA L.

Kung wala ang Proposisyon L ang La Mesa ay mapipilitang gumawa ng mga pagpuputol sa lahat ng mga
serbisyo, kabilang ang mga nanunungkulang pulis, bumbero at paramediko.

Ang OO sa L  ay titiyak na makakaakit at makakapagpanatili ng may-uring bumbero at mga pulis ang La Mesa. 

Ang OO sa L ay magpapabuti sa kakayahan ng Lunsod na tumugon ng epektibo sa mga sakunang
pangkalikasan.

Ang OO sa L ay nagtataguyod sa mga himpilan ng troli, pumipigil sa mga nakawan, mga asalto at walang
kadahilanang krimen at mga pagnanakaw sa ating Lunsod.

Ang OO sa L ay nagpapabuti sa mga programang pangkabataan ng pagpigil sa droga at gang, at nagpapanitili
sa sentro ng matatanda at iba pang mahahalagang pasilidad ng komunidad.

Ang OO sa L ay magpapasauli sa LOKAL NA PAGKONTROL – ang kita ay aatasang manatili sa La Mesa para sa
mahahalagang mga serbisyo, kabilang ang mga pulis, sunog, serbisyo ng 911, mga pagpapaayos sa kalsada
at mga parke. Hindi ito maaring makuha ng mga pulitiko sa Sacramento.

Ang OO sa L ay maykapanagutan sa pananalapi at MATATAPOS SA 20 TAON. Ito ay nag-aatas ng malayang
taunang mga pagtutuos ng kuwentang maaring repasuhin ng publiko. Ang mga iniresetang gamot at
pagkaing binili bilang paninda ay hindi kasali sa Proposisyon L.

Ang OO sa L ay nagpoprotekta sa inyong kalusugan at kaligtasan, pumipigil ng mga masasakit na pagputol sa
mga serbisyo. BUMOTO NG LOKAL – hanapin ang Proposisyon L sa inyong balota at BUMOTO NG OO.

Ang Proposisyon L ay magpapanatili sa mga lokal na pondo sa La Mesa upang pakinabangan ng mga
mamamayan ng La Mesa para sa isang ligtas na komunidad na naglilingkod sa INYONG mga
pangangailangan. BUMOTO NG OO SA L.

MILICA MAKARIC
May-ari ng Negosyo ng La Mesa

HELEN GIVENS
Residente ng La Mesa

ERIC DANNEL
Presidente, Kapisanan ng mga Bumbero ng 
La Mesa

KELLEY WIEBOLDT
May-ari ng Negosyo ng La Mesa

TIM COOK
Presidente, Kapisanan ng mga 
Nanunungkulang Pulis ng La Mesa

SAGOT SA PANGANGATWIRANG PANIG SA PROPOSISYON L

BUMOTO NG "HINDI SA L" PARA HINTUAN ANG PANLALANSING PAMPULITIKA.
Ang mga pulitiko at tagapangasiwa ng lunsod ay naghahangad na lokohin ang mga nagbabayad ng buwis. 

Ang mga Miyembro ng Konseho ng Lunsod ay naglagay sa "L" sa balota ngunit ngayon ay natatakot ipirma
ang kanilang mga pangalan -- kaya ginagamit nila ang mga pinuno ng mga unyon ng pulisya at bumbero
bilang "mga taong pangharap" upang itaguyod ang kanilang 20-taong plano ng buwis.

• Ang "L" ay hindi nagtatakda ng isang sentimo para labanan ang mga gang – ni isang kusing para sa
pulis, sunog, o mga sakuna. Ang pagtaas ng buwis ng pangkalahatang pondo ng Proposisyon L ay
maaring gamitin sa anumang nais ng mga pulitiko ng 20 taon.

• Binibigyang tuon nila ang mga bagay ng pulis at sunog na "mainit na usapin" upang kunwari ang
Proposisyon L ay isang buwis ng kaligtasang pampubliko. Ito ay hindi totoo – ang "L" ay isa din
lamang na panibagong pagtaas ng buwis ng pangkalahatang pondo, tunay at simple.

• Ang "L" ay nilikha ng mga kasangguning pampulitika upang mapagbigyan ang mga unyon ng
pampublikong empleyado. Mahal ng mga unyon ang "L" dahil ito ay gagawa ng mas malaking
pangkalahatang pondo upang ibigay sa mga unyon ang lahat ng kanilang nais.

KUNG MANALO ANG "L", ANG MGA PULITIKO AY MAARING GUMAMIT SA PERA SA ANUMANG PARAANG
NAIS NILA. 
Wala sa "L" ang magtitiyak na anuman sa pera ay gagamitin sa mga serbisyo ng kaligtasan. Magiging totoo
ring sabihin na ...

• Ang "L" ay magpapahintulot sa inyong mga buwis na gamitin para sa mga pandaigdig na lipad ng
eroplano at mga pagtira ng miyembro ng konseho sa mga aliwang otel.

• Ang "L" ay magpapahintulot sa bawat miyembro ng konseho ng lunsod at burokrata ng lunsod na
kumuha ng maluhong bagong muwebles ng opisina at isang magarang Bulwagang Panglunsod.

• Ang "L" ay magpapahintulot sa La Mesa na ituloy ang ilan sa mga pinakamagarbong pensiyon ng
unyon sa California.

MAGSABI NG "HINDI" SA PANLOLOKO SA MGA NAGBABAYAD NG BUWIS. MANGYARING BUMOTO NG 
"HINDI SA L."

KEVIN GEORGE
Residente/May-ari ng Negosyo ng La Mesa

RICHARD RIDER
Tagapangulo Mga Lumalaban sa Buwis 
ng San Diego

MICHAEL McDOWELL
Bise Tagapangulo, Kapisanan ng mga 
Nagbabayad ng Buwis ng County ng 
San Diego

TONY KRVARIC
Tagapangulo Partidong Republikano ng 
County ng San Diego

MIKE HANSEN
Pangkalahatang Tagapamahala ng 
Sentro ng Pamilihan ng Grossmont

PANGANGATWIRANG LABAN SA PROPOSISYON L

MAHIYA-HIYA ANG KONSEHO NG LUNSOD SA PAGHAHANGAD NA LOKOHIN ANG MGA NAGBABAYAD NG 
BUWIS.

Ang Proposisyon L ay nagkukunwaring isang buwis na pangunahing para sa pagprotekta sa sunog at
pagprotekta ng pulisya.

Ito ay mali; ang Proposisyon L ay isang tabing. NI ISANG SENTIMO sa Proposisyon L ang itinakda para sa
kaligtasang pampubliko.

Lahat ng pera ng Proposisyon L ay pupunta sa Pangkalahatang Pondo ng Lunsod para gastusin ito ng mga
pulitiko at burokrata kahit paano nila nais.

• Ang Proposisyon L ay nagbabalatkayo bilang higit pang pagtataguyod sa kaligtasang pampubliko. ANG
TUNAY NA DAHILAN PARA SA PROPOSISYON L AY DAHIL ANG MATATABANG MGA SUWELDO AT
BENEPISYO AY NGAYON KUMAKAIN SA HUMIGIT-KUMULANG 75% NG BAWAT DOLYAR NG
PANGKALAHATANG PONDO.

Ang Konseho ng Lunsod ay nabigo sa pagpantay ng paggastos sa mga kinita. Taunan, sila ay kumukuha sa
reserbang pang-emerhensiya ng Lunsod para bayaran ang kasalukuyang mga gastos. Ito ay dahil sa ang La
Mesa ay may isang Rolls Royce na plano ng pensiyon ng empleyado ng Lunsod. Ang mga empleyado ay hindi
nag-aambag ng ni isang sentimo sa kanilang garantisadong mga pensiyon sa Lunsod;  at kayo ang
nagbabayad sa lahat ng ito.

ANG PROPOSISYON L AY NAGBIBIGAY SA LA MESA SA PANGALAWANG PINAKAMATAAS NA ANTAS NG
BUWIS SA COUNTY. 

Alalahanin, ang pagtaas ng buwis ng Proposisyon L ay dagdag sa iminungkahing buwis ng sunog ng County,
at anumang ibang mga pagtaas ng buwis ng pagbebenta sa buong estado.

• Ang mataas na buwis ng La Mesa ay magdadagdag sa halaga ng gasolina.

• Ang Proposisyon L ay nakakasakit din sa mga lokal na tindahan, nagpapaalis sa mga pagbebenta ng
tingi papalayo sa La Mesa sa mga lunsod na sumisingil ng mas mababang mga buwis ng pagbebenta.

Ang konseho ng lunsod ng La Mesa at mga tagapangasiwa ng lunsod ay nakagastos na ng higit sa  $100,000
ng inyong dolyar ng buwis sa mga kasangguning pampulitika, mga pagtatanong, at mga "pagpapadala ng
impormasyon sa koreo" upang maitaguyod ang mga pangakong "sinuri ng pagsisiyasat", na naghihikayat sa
mga botanteng suportahan ang isa pang pagtaas ng buwis.

Ang mga botante ng La Mesa ay hindi dapat tinatakot na magbayad ng mas matataas na buwis ng mga
pulitikong nananakot sa inyong tunay na mga alalahanin para sa mga serbisyong pangkaligtasan at iba pang
mga mahahalagang pangangailangan.

Mangyaring bumoto ng Hindi sa L upang pigilin ang mas matataas na buwis sa La Mesa at para sabihin sa
mga pulitiko na ayaw ninyo ang mga paghahangad na lokohin kayo tungkol sa kung paano gagastusin ang
pera ng Proposisyon L.

www.NoLaMesaSalesTax.org

PETER CUTHBERT
May-ari ng Tahanan ng La Mesa

JOHN O'NEILL
Tagapangulo Kapisanan ng mga Nagbabayad 
ng Buwis ng County ng San Diego

ANG KAGALANG-GALANG NA JOEL ANDERSON
Miyembro ng Asembleya ng Estado ng 
California

JAY LASEUR
Dating Miyembro ng Asembleya/Miyembro ng 
Konseho

BILL BABER
May-ari ng Tahanan ng La Mesa/Nagbabayad 
ng Buwis

SAGOT SA PANGANGATWIRANG LABAN SA PROPOSISYON L

Huwag paloloko sa mga kalaban! Ipagsanggalang ang Ating mga Serbisyo ng Kaligtasang Pampubliko –
Bumoto ng OO sa L.

KATUNAYAN: Ang Panukala L ay inilagay sa balota pagkatanggap lamang ng kuro-kuro mula sa halos 2000
mga residenteng humiling sa Lunsod na protektahan ang mga mahahalagang serbisyo.

KATUNAYAN: Ang mga Nanunungkulang Pulis at Bumbero ng La Mesa ay ilan sa pinakamababang
binabayaran sa County. Mayroon na tayong mga problema sa pagkuha at pagpanatili ng isang may
kakayahang, mahusay na sinanay na puwersa ng pulisya.

KATUNAYAN: Kung walang OO sa L, 12 mga Nanunungkulang Pulis, 9 mga Bumbero at 1 Himpilan ng
Sunog ang kakailanganing alisin. 

Ang OO sa L ay gumagawa sa mga bumbero at paramedikong handang tumugon sa mga emerhensiya habang
pinapanatili ang mabilis na mga panahon ng pagtugon.

Ang OO sa L ay lumalaban sa malubhang pagtaas ng mga nakawan, pagnanakaw ng sasakyan, mga pagpasok
sa tahanan at marahas na krimen sa La Mesa.

Ang OO sa L ay kumukuha at nagpapanatili sa mga nanunungkulang pulis na kailangan natin upang mailayo
ang mga krimen at gang sa La Mesa.

Marami sa mga lunsod ng California ang nagpasa ng mga panukalang OO sa L upang protektahan at
panatilihin ang kanilang lokal na kaligtasang pampubliko at mga serbisyo ng komunidad, at nagkaroon ng
walang negatibong tama sa mga negosyo.

Ang OO sa L ay nagbibigay sa mga residente ng La Mesa ng LOKAL NA PAGKONTROL sa pagpopondo. Ang
bawat sentimo ay aatasang gastusin sa La Mesa para protektahan ang inyong kaligtasan at mga serbisyo ng
komunidad. WALANG pondo ang maaring makuha ng Sacramento para balansehin ang kakulangan ng badyet
ng Estado. 

Ang OO sa L ay nagproprotekta sa inyong kalusugan at kaligtasan sa pamamagitan ng pagpigil ng mga
masasakit na pagputol sa mga serbisyo. BUMOTO NG LOKAL -- hanapin ang Panukala L sa inyong balota at
bumoto ng OO.

Samahan ang mga Nanunungkulang Pulis at Bumbero ng La Mesa -- Bumoto ng OO sa L. Bisitahin ang
www.protectlamesaservices.org para sa higit pang impormasyon.

DAVID HARDENBURGER
Kapisanan ng mga Bumbero ng La Mesa

ERIC DANELL, Presidente
Kapisanan ng mga Bumbero ng La Mesa

TIM COOK, Presidente
Kapisanan ng mga Nanunungkulang Pulis ng 
La Mesa

RESOLUSYON BLG. 2008-074

ISANG RESOLUSYON NG KONSEHO NG LUNSOD SA LUNSOD NG LA MESA, CALIFORNIA, NA
NAG-AATAS SA PAGHAHARAP SA MGA KARAPAT-DAPAT NA ELEKTOR NG LUNSOD NG ISANG
PANUKALANG KAUGNAY SA PAGTATATAG NG ISANG LOKAL NA BUWIS NG MGA TRANSAKSIYON
AT PAGGAMIT (BUWIS NG PAGBEBENTA) SA PANGKALAHATANG ELEKSIYONG GAGANAPIN SA
MARTES, NOBYEMBRE 4, 2008 NA INATAS SA PAMAMAGITAN NG RESOLUSYON

YAMANG, nagkaroon ng isang 73% na pagdami ng mga pagnanakaw at mga asalto mula 2004, 13
pagnanakaw sa bangko sa Lunsod ng La Mesa noong nakaraang taon, at tinatantiya ng Departamento ng
Pulisya na humigit-kumulang 100 mga miyembro ng gang ang nakatira sa Lunsod;

YAMANG, ang mga pagnanakaw, mga nakaw ng sasakyan, nakawan at mga mararahas na krimen ay
biglang dumami sa La Mesa, at ang Lunsod ay napipilitang kumuha at magpanatili ng may-uring mga pulis na
magpanatili ng isang malakas na puwersa ng pulisya na maglalayo sa krimen at mga gang sa La Mesa;

YAMANG, ang uri ng mga kalye sa La Mesa ay nasisira, at ang pagpopondo ay kailangan upang ayusin
ang mga imburnal, kumpunihin ang mga bangketa at muling ipatag ang mga lokal na kalye upang mapagbuti
ang kaligtasan at pagdaloy ng trapiko sa loob ng buong La Mesa;

YAMANG, dahil sa kakulangan ng mga pondo , ang Lunsod ng La Mesa ay nagbawas sa pagpapanatili ng
mga parke ng Lunsod, mga palaruan ng bola at ang bukas na espasyo ay kailangan upang baguhin at
panatiliin ang mga palaruan, at palitan at ayusin ang kagamitan ng palaruan;

YAMANG, mula noong 1990 ang Estado ay nakakuha ng higit sa $16 Milyon ng mga lokal na buwis mula
sa La Mesa;

YAMANG, ang Estado ay humaharap sa isang $17.2 na Pagkalugi sa taong ito, at ang Lehislatura ay
nagmungkahi na ng pagbawas ng pagpopondo na nagbabanta sa uri ng mahahalagang mga serbisyo ng
Lunsod;

YAMANG, dahil sa bumababang kita, tumataas na mga gastos at taon ng "pang-aagaw ng pera ng estado"
ang Lunsod ay hindi makakapagpanatili at pagbutihin ang kanyang mga kinakailangang serbisyo;

YAMANG, ang mga reserbang pondo ay ginamit para mapanatili ang mga antas ng serbisyo at itong mga
pang-isang beses-na pera ay mauubos sa hindi bababa sa dalawang taon;

YAMANG, pareho sa mga lunsod sa loob ng buong Estado, ang La Mesa ay mapipilitang magpairal sa
masasakit na pagputol ng serbisyo na walang lokal na panukala ng pagpopondo;

YAMANG, ang Panukala ng mga Mahahalagang Serbisyo ng La Mesa (ang "Panukalang" ito) ay
magkakaloob ng isang kalutasan ng pagpopondong lokal na mag-aayos sa mga kalye ng kapitbahayan,
mapanatili ang mga serbisyo ng matatanda, at palakihin ang pangkabataang mga programang laban sa droga
at gang;

YAMANG, ang Panukalang ito ay magtitiyak na ang mga reserba ng Lunsod ay mapupunuan at
magkakaroon ng sapat na pagpopondo para mapanatili ang mga reserba sa mga antas na inaasahan ng mga
bentahan ng pananalapi batay sa husto sa pananalaping pinakamabubuting mga gawain;

YAMANG, ang Kodigo ng Kita at Pabubuwis Seksiyon 7285.9 ay nag-aawtorisa sa Lunsod ng La Mesa,
sumasailalim sa pag-apruba ng isang mayoriyang boto ng mga karapat-dapat na botante ng Lunsod sa isang
eleksiyon sa usapin, na magpataw ng mga Buwis ng Transaksiyon at Paggamit sa mga pagdami ng 0.25%
para sa mga layunin ng pangkalahatang kita;

YAMANG, ang Seksiyon 2 (b) ng Artikulo XIII C ng Konsititusyon ng California na idinagdag ng
Proposisyon 218 simula Nobyembre 1996 na nag-aatas na ang isang panukalang nagmumungkahi ng isang
pangkalahatang buwis ay iharap sa mga botante sa isang eleksiyon na isinama sa isang karaniwang itinakdang
pangkalahatang eleksiyon para sa mga miyembro ng namamahalang kinatawan ng lokal na gobyerno;

YAMANG, ang Konseho ng Lunsod ng La Mesa ay, sa pamamagitan ng kanya-kanyang Resolusyon Blg.
2008-057 at Resolusyon Blg. 2008-058, magpapatawag ng nasabing Pangkalahatang Eleksiyong Munisipal at
hiniling sa Lupon ng mga Superbisor ng County na aprubahan ang pagkakaisa ng eleksiyon sa Pambuong-
estadong Pangkalahatang Eleksiyon na gaganapin sa parehong araw; at

YAMANG, alinsunod sa Konsititusyon ng California Artikulo XIII C Seksiyon 2 (b) Kodigo ng mga
Eleksiyon Seksiyon 10201 ang Lunsod ay nagpasiyang magharap ng isang panukala sa mga botante na
magtatag ng isang ordinansang lilikha sa isang buwis ng transaksiyon at paggamit sa susunod na
pangkalahatang eleksiyong munisipal ng Lunsod.

KUNG KAYA, NGAYON, ANG KONSEHO NG LUNSON NG LA MESA, CALIFORNIA, AY NAGTATAKDA,
NAGPAPAHAYAG, NAGPAPASIYA AT NAG-AATAS SA MGA SUUSUNOD:

RESOLUSYON BLG. 2008-074 (Ipinagpapatuloy)

SEKSYON 1. Na ang Konseho ng Lunsod, alinsunod sa kanyang karapatan at awtoridad, ay nag-aatas na
iharap sa mga botante sa Pangkalahatang Eleksiyong Munisipal sa sumusunod na tanong::

SEKSYON 2. Ang Klerk ng Lunsod ay sa pamamagitan nito inaatasang magpadala ng isang kopya ng
Resolusyong ito sa Lupon ng mga Superbisor at sa Tagapagtala ng mga Botante para maisali sa balota sa
Pangkalahatang Eleksiyong Munisipal sa Nobyembre 4, 2008.

SEKSYON 3. Ang Panukala ay papasa lamang kung ang isang mayoriya ng mga botong inihulog ng mga
botanteng bumoboto sa Panukala ay mga botong "oo" at, kung pumasa, mananaig sa ibabaw ng ibang mga
kasalungat na panukalang tumanggap ng mas kaunting mga boto sa eleksiyong ito.

SEKSYON 4. Ang Konseho ng Lunsod ay sa pamamagitan nito nag-aatas sa Abogado ng Lunsod na
maghanda ng isang walang pinapanigang pagsusuri ng Panukala, hindi lalampas sa 500 mga salita sa haba,
nagpapakita sa tama ng Panukala sa kasalukuyang batas at sa pagpapairal ng Panukala. Ang walang
pinapanigang pagsusuri ay itatala bago dumating ang petsang itinakda ng Klerk ng Lunsod para sa pagtatala
ng mga primaryang pangangatwiran.

SEKSYON 5. Ang Konseho ng Lunsod ay nag-aawtorisa sa kanyang mga miyembrong magtala ng mga
nakasulat na pangangatwiran, hindi lalampas sa 300 mga salita, na pumapanig sa o laban sa Panukalang
inilarawan sa itaas at nilalaman ng Eksibit A ng Resolusyong ito, na kung aling Eksibit ay isinali sa
pamamagitan ng pagtukoy. Lahat ng mga nakasulat na pangangatwiran ng sinumang tao na pumapanig sa o
laban sa Panukala ay sasamahan ng mga nakalimbag na pangalan at pirma ng mga taong nagbibigay sa mga
pangangatwiran tulad ng inaatas ng nauukol na batas at ang anumang mga nakalimbag na pangalan, pirma o
mga pangangatwiran ay maaring itala hanggang sa oras at petsang itinakda ng Klerk ng Lunsod, kung kailan
pagkatapos ay wala nang maaring pagbabagong iharap sa Klerk ng Lunsod maliban kung pinapayagan ng
batas.

SEKSYON 6. Alinsunod sa isang resolusyon na dating pinagtibay ng Konseho na nagpapahintulot sa
mga sagot sa pangangatwiran, ang mga sagot sa pangangatwiran ay pahihintulutan, alinsunod sa Kodigo ng
mga Eleksiyon Seksyon 9285. Lahat ng mga nakasulat na sagot sa pangangatwiran ay hindi maaring
lumampas sa 250 mga salita at sasamahan ng mga nakalimbag na pangalan, pirma at itatala hindi hihigit sa
10 araw pagkatapos ng pangwakas na petsa para sa pagtatala ng direktong mga pangangatwiran.

SEKSYON 7. Ang Klerk ng Lunsod ay gagawa sa teksto ng Panukala, na nilalaman sa Eksibit A, kasama
ng walang pinapanigang pagsusuri ng Abogado ng Lunsod, at anumang mga pangangatwiran na pumapanig
sa o laban sa Panukala, na ipadala sa lahat ng mga karapat-dapat na botante kasama ng balota. Kabilang sa
ibang mga paunawa at mga paglalathalang inatas ng batas, ang Klerk ng Lunsod, hindi bababa sa apatnapung
(40) mga araw at hindi hihigit sa animnapung (60) mga araw bago ang Pangkalahatang Eleksiyong Munisipal,
ay gagawa sa teksto ng Panukala na ilathala minsan sa isang pahayagan ng pangkalahatang pamamahagi. Ang
Klerk ng Lunsod ay inaawtorisahang magbigay ng naturang mga paunawa at itakda ang naturang mga
panahon at petsa tulad ng inaatas ng batas o kung alin ay naaangkop sa wastong pagsasagawa ng eleksiyon.

SEKSYON 8. Ang mga probisyon ng kanya-kanyang Resolusyon Blg. 2008-057 at Resolusyon Blg.
2008-058, ay tumutukoy sa higit pang mga sangkap patungkol sa Pangkalahatang Eleksiyong Munisipal na
gaganapin sa Nobyembre 4, 2008 at sa lahat ng mga kaanyuan ang eleksiyon ay gaganapin at isasagawa tulad
ng itinakda ng nauukol na batas. Ang Klerk ng Lunsod ay inaawtorisahan at inaatasang kumuha at magkaloob
ng anumang mga opisyal na balota, paunawa, nakalimbag na mga materyales at lahat ng kagamitan o
kasangkapang maaring kailanganin upang husto at makabatas na isagawa ang eleksiyon.

"Panukala ng Mahahalagang mga Serbisyo ng Lunsod ng La Mesa. Upang
mapanatili ang mahahalagang mga serbisyo ng Lunsod kabilang ang pagtugon sa
pinsalang pangkalikasan/mga programa ng kahandaan; pagpigil sa gang ng kabataan/
droga; pagpanatili sa may-uring mga bumbero/ paramediko at mga pulis; pagpapaayos
sa kapatagan ng kalye/imburnal; pagpaigi sa seguridad ng himpilan ng troli;
pagpapanatili sa sentro ng komunidad ng matatanda; pagtuturo pagkatapos ng klase at
mga programa ng paglilibang; at iba pang pangkalahatang mga serbisyo tataasan ba
ang buwis ng pagbebenta ng Lunsod ng tatlo-ikaapat ng isang sentimo,
nangangailangan ng taunang mga pagtutuos ng kuwenta, mga ulat ng pampublikong
paggastos, na matatapos sa 20 taon?"

Oo

Hindi

IPINASA AT PINAGTIBAY sa isang Espesyal na pagpupulong ng Konseho ng Lunsod ng Lunsod ng
La Mesa, California, na ginanap noong ika-29 araw ng Hulyo, 2008, sa pamamagitan ng sumusunod na boto,
na nagsasabing:

MGA OO: Miyembro ng Konseho Allan, Arapostathis, Ewin at Alkalde Madrid
MGA HINDI: Miyembro ng Konseho Sterling
LUMIBAN: Wala

PAGPAPATUNAY NG KLERK NG LUNSOD
AKO, SI MARY J. KENNEDY, Klerk ng Lunsod ng Lunsod ng La Mesa, California, ay sa pamamagitan nito

nagpapatunay sa nauna na isang totoo at eksaktong kopya ng Resolusyon Blg. 2008-074 na ipinasa at
inangkin ng Konseho ng Lunsod ng naturang Lunsod sa petsa at sa pamamagitan ng botong sa pamamagitan
nito ay ipinahayag.

MARY J. KENNEDY, CMC, Klerk ng Lunsod

Eksibit A

IMINUNGKAHING ORDINANSA
RESOLUSYON BLG. 2008 -     

ISANG ORDINANSA NG LUNSOD NG LA MESA NA NAGDADAGDAG SA KAPITULO 5.28 SA
KODIGO MUNISIPAL NA NAGTATATAG SA BUWIS NG MGA TRANSAKSIYON AT PAGGAMIT NA
PANGANGASIWAAN NG LUPON NG PAGPAPANTAY NG ESTADO

ANG KONSEHO NG LUNSOD NG LUNSOD NG LA MESA AY NAG-AATAS SA SUMUSUNOD:

Seksyon 1. Awtoridad.
Ang Konseho ng Lunsod ay nagtatatag sa ordinansang ito alinsunod sa awtoridad na ipinagkaloob sa mga

lunsod ng Artikulo XI, Seksyon 7, ng Saligang Batas ng California.

Seksyon 2. Pagdadagdag ng Kapitulo.
Ang Kapitulo 5.28 ay sa pamamagitan nito idinadagdag sa Kodigo Munisipal ng La Mesa na mababasang

sumusunod:

5.28.010 Titulo.
Ang Kapitulong ito ay makikilala bilang ang Ordinansa ng Buwis Ng Mga Transaksiyon At Paggamit ng

Lunsod ng La Mesa. Ang Lunsod ng La Mesa ay pagkatapos nito tatawaging "Lunsod." Ang ordinansang
ito ay uukol sa isinamang teritoryo ng Lunsod.

5.28.020 Petsa ng Pagkakabisa.
"Petsa ng Pagkakabisa" ay nangangahulugan sa unang araw ng unang kuwarto ng kalendaryong

nagsisimula higit sa 110 araw pagkatapos ng mas huling pagpapatibay ng Ordinansang ito at kapitulo,
ang petsa ng naturang pagpapatibay na kung alin ay itinakda sa ibaba, at ang pag-apruba ng mga botante
ng Lunsod sa isang panukalang umaapruba sa pagpataw ng buwis ng transaksiyon at paggamit na
itinakda dito.

5.28.030 Layunin.
Ang layunin ng kapitulong ito ay upang makamit ang sumusunod, kasama ng ibang mga layunin, at nag-

aatas na ang mga pagtatakda dito ay isalin para magawa ang mga layuning ito:
A. Na magpataw ng isang buwis ng mga transaksiyon at paggamit alinsunod sa mga probisyon ng

Bahagi 1.6 (simula sa Seksyon 7251) ng Dibisyon 2 ng Kodigo ng Kita At Pagbubuwis Seksyon 7285.9 ng
Bahagi 1.7 ng Dibisyon 2 na nag-aawtorisa sa Lunsod na magpatibay sa ordinansa ng buwis na ito na
magiging maybisa kung ang isang mayoriya ng mga karapat-dapat na botante ng Lunsod na bumoboto sa
panukala ay bumotong aprubahan ang pagpataw ng buwis sa isang eleksiyong ipinaganap para sa layuning
ito.

B. Na magpatibay ng isang ordinansa ng buwis ng mga transaksiyon at paggamit na nagsasali ng mga
pagtatakdang kapareho noong mga nasa Batas ng mga Pagbebenta at Paggamit ng Estado ng California sa
hangganang ang mga pagtatakdang ito ay hindi kasalungat sa mga pag-aatas at mga limitasyong nilalaman sa
Bahagi 1.6 ng Dibisyon 2 ng Kodigo ng Kita At Pagbubuwis.

C. Na magpatibay ng isang ordinansa ng buwis ng mga transaksiyon at paggamit na nagpapataw ng
isang buwis at nagkakaloob ng isang panukala kung gayon na maaring pangasiwaan at kolektahin ng Lupon
ng Pagpapantay ng Estado sa isang paraan na nag-aangkop sa sarili nito sa buong kaukulan sa, at
nangangailangan ng pinakamababang posibleng pagbabago sa, kasalukuyang makabatas at
pampangasiwaang paraaan na sinusunod ng Lupon ng Pagpapantay ng Estado sa pangangasiwa at
pagkolekta ng mga Buwis ng Pagbebenta at Paggamit ng Estado ng California.

D. Na magpatibay ng isang ordinansa ng buwis ng mga transaksiyon at paggamit na maaring
pangasiwaan sa isang paraan na, sa pinakamataas na antas na maari, kaugma ng mga probisyon ng Bahagi
1.6 ng Dibisyon 2 ng Kodigo ng Kita At Pagbubuwis, babaan ang halaga ng pagkolekta sa mga buwis ng mga
transaksiyon at paggamit, at sa parehong panahon, bawasan ang bigat ng pagpapanatili ng talaan sa mga
taong sumasailalim sa kodigo ng pagbubuwis sa ilalim ng mga probisyon ng ordinansang ito.

5.28.040 Pakikipagkontrata Sa Estado.
Bago ang petsa ng pagkakabisa, ang Lunsod ay makikipagkontrata sa Lupon ng Pagpapantay ng Estado na

ganapin ang lahat ng mga katungkulang kaugnay sa pangangasiwa at pagpapatakbo sa ordinansang ito
ng buwis ng mga transaksiyon at paggamit; datapwat, kung ang Lunsod ay hindi nakipagkasunduan sa
Lupon ng Pagpapantay ng Estado bago ang petsa ng pagkakabisa, ito ay gayunpamang
makikipagkontrata at sa naturang kaso ang petsa ng pagkakabisa ay magiging ang unang araw ng unang
kuwarto ng kalendaryo pagkatapos ng pagsasagawa ng naturang kontrata.

5.28.050 Antas ng Buwis ng mga Transaksiyon.
Para sa pribelehiyo ng pagbebenta ng nakikitang personal na ari-arian ng tingi, ang isang buwis ay sa

pamamagitan nito ipinapataw sa lahat ng mga nagtitinda ng tingi sa isinamang teritoryo ng Lunsod sa
antas ng tatlo-ikaapat ng isang porsiyento (0.75%) ng buong mga resibo ng sinumang nagtitinda ng tingi
mula sa pagbebenta ng lahat ng nakikitang personal na ari-ariang ibinebenta ng tingi sa Lunsod sa at
pagkatapos ng petsa ng pagkakabisa ng ordinansang ito.

5.28.060 Lugar ng Pagbebenta.
Para sa mga layunin ng ordinansang ito, ang lahat ng mga pagbebentang tingi ay gagawin sa lugar ng

negosyo ng nagtitinda maliban kung ang nakikitang personal na ari-ariang ibinebenta ay ibinigay ng
nagtitinda o ng kanyang ahente sa isang lugar sa labas ng estado o sa isang nagdadalang komun para
ibigay sa isang kinaroroonang nasa labas ng estado. Ang mga buong resibo mula sa naturang mga
pagbebenta ay magbibilang sa mga singil ng pagdadala, kung ang mga naturang singil ay sasailalim sa
buwis ng pagbebenta at paggamit ng estado, walang kinalaman sa lugar kung saan ang pagdadalhan.
Kapag ang nagtitinda ng tingi ay walang permanenteng lugar ng negosyo sa Estado o may higit sa isang
lugar ng negosyo, ang lugar o mga lugar kung saan gagawin ang pagbebenta ng tingi ay pagpapasiyahan
ayon sa mga patakaran at alituntuning itatakda at pagtitibayin ng Lupon ng Pagpapantay ng Estado.

5.28.070 Antas ng Buwis ng Paggamit.
Ang isang buwis ng paggamit ay sa pamamagitan nito ipinapataw sa pagtatabi, paggamit o iba pang pag-

ubos sa isinamang teritoryo ng Lunsod ng nakikitang personal na ari-ariang binili sa sinumang
nagtitindang tingi sa at pagkatapos ng maybisang petsa ng ordinansang ito para sa pagtatabi, paggamit o
iba pang pag-ubos sa Lunsod sa antas ng tatlo-ikaapat ng isang porsiyento (0.75%) ng presyo ng
pagbebenta ng ari-arian. Ang presyo ng pagbebenta ay magbibilang sa mga singil ng pagdadala kung ang
mga naturang singil ay sasailalim sa buwis ng pagbebenta at paggamit ng estado walang kinalaman sa
lugar kung saan ang pagdadalhan.

5.28.080 Pagpapatibay ng mga Probisyon ng Batas ng Estado.
Maliban kung itinakdang iba sa ordinansang ito at Kapitulo at maliban sa hangganang ang mga ito ay

kasalungat sa mga probisyon ng Bahagi 1.6 ng Dibisyon 2 ng Kodigo ng Kita at Pagbubuwis, lahat ng
mga probisyon ng Bahagi 1 (simula sa Seksyon 6001) ng Dibisyon 2 ng Kodigo ng Kita at Pagbubuwis ay
sa pamamagitan nito pinagtitibay at ginagawang bahagi ng Ordinansang ito at Kapitulo na parang buong
itinakda dito.

5.28.090 Mga Hangganan Ng Pagpapatibay Sa Batas ng Estado at Mga Buwis ng Pagkolekta sa Paggamit.
Sa Pagpapatibay ng mga probisyon ng Bahagi 1 ng Dibisyon 2 ng Kodigo Ng Kita at Pagbubuwis:

A. Saanman binabanggit o tinutukoy ang Estado ng California bilang ang nagbubuwis na ahensiya, ang
pangalan ng Lunsod na ito ay kung gayon ipapalit. Subalit, ang pagpapalit ay hindi gagawin kapag:

1. Ang salitang "Estado" ay ginamit bilang isang bahagi ng titulo ng Kontroler ng Estado, Tesorero ng
Estado, Lupon ng Pagkontrol ng Estado, Lupon ng Pagpapantay ng Estado, Tesoreriya ng Estado, o ang
Saligang Batas ng Estado ng California;

2. Ang kinalabasan ng pagpapalit na ito ay mangangailangan ng aksiyon na gagawin ng o laban sa
Lunsod na ito o anumang ahensiya, nanunungkulan, o empleyado dito sa halip na gagawin ng o laban sa
Lupon ng Pagpapantay ng Estado, sa pagsasagawa ng mga katungkulang patungkol sa pangangasiwa o
pamamalakad ng Ordinansang ito.

3. Sa mga seksyon na ito, kabilang, ngunit hindi kinakailangang nililimitahan sa mga seksyon na
tumutukoy sa panlabas na mga sakop ng Estado ng California, kung saan ang pagpapalit ay para:

a. Magkaloob ng hindi pagsali sa buwis na ito kaugnay sa ilang mga pagbebenta, pagtatabi, paggamit
o iba pang pag-ubos ng nakikitang personal na ari-arian na kundi ay magiging hindi kasali sa buwis na ito
samantalang ang naturang mga pagbebenta, pagtatabi, paggamit o iba pang pag-ubos ay sasailalim sa buwis
ng Estado sa ilalim ng mga probisyon ng Bahagi 1 Dibisyon 2 ng Kodigo ng Kita At Pagbubuwis, o;

b. Magpataw sa buwis na ito kaugnay sa ilang mga pagbebenta, pagtatabi, paggamit o iba pang pag-
ubos ng nakikitang personal na ari-arian na magiging hindi sasailalim sa buwis ng Estado sa ilalim ng
naturang probisyon ng kodigong ito.

4. Sa mga Seksyon 6701, 6702 (maliban sa huling pangungusap nito), 6711, 6715, 6737, 6797 o
6828 ng Kodigo ng Kita At Pagbubuwis.

B. Ang katagang "Lunsod" ay ipapalit sa katagang "Estado" sa pariralang "nagtitinda ng tinging
nakikipagnegosyo sa Estadong ito" sa Seksyon 6203 at sa paglalarawan ng pariralang ito sa Seksyon 6203.

5.28.100 Permiso Hindi Kinakailangan.
Kung ang permiso ng isang nagtitinda ay ibinigay sa isang nagtitinda ng tingi sa ilalim ng Seksyon 6067 ng

Kodigo ng Kita At Pagbubuwis, ang isang karagdagang permiso ng nakikipagtransaksiyon ay hindi iaatas
ng ordinansang ito.

5.28.110 Mga Hindi Pagsali at Hindi Pagbilang.
A. Magkakaroon ng hindi pagbilang mula sa panukala ng buwis ng mga transaksiyon at buwis ng

paggamit sa halaga ng anumang buwis ng pagbebenta o buwis ng paggamit na ipinataw ng Estado ng
California o ng anumang lunsod, at county, o county alinsunod sa Batas ng Buwis ng Parehong Lokal na
Pagbebenta at Paggamit ng Bradley-Burns o sa halaga ng anumang pinangasiwaan ng Estadong buwis ng
transaksiyon at paggamit.

B. May mga hindi kasali mula sa pagkalkula sa halaga ng buwis ng mga transaksiyon na mga buong
resibo mula sa:

1. Mga pagbebenta ng nakikitang personal na ari-arian, maliban sa mga produkto ng gas o gasolina, sa
mga nagpapatakbo ng sasakyang panghimpapawid na karamihang gagamitin o uubusin sa labas ng County
kung saan ginawa ang pagbebenta at direkto at gagamitin lamang sa naturang mga sasakyang
panghimpapawid tulad ng karaniwang nagdadala ng mga tao o ari-arian sa ilalim ng awtoridad ng mga batas
ng Estadong ito, ang Estados Unidos, o anumang banyagang gobyerno.

2. Mga pagbebenta ng ari-ariang gagamitin sa labas ng Lunsod na ipapadala sa isang lugar sa labas ng
Lunsod, alinsunod sa kontrata ng pagbebenta, sa pamamagitan ng pagdadala sa naturang lugar ng nagtitinda
ng tingi o ng kanyang ahente, o sa pamamagitan ng pagdadala ng nagtitinda ng tingi sa isang magdadala para
ipadala sa isang takdang tatanggap sa naturang lugar. Para sa mga layunin ng talatang ito, ang pagdadala sa
isang lugar sa labas ng Lunsod ay malulunasan:

a. Patungkol sa mga sasakyan (maliban sa mga sasakyang pangkomersiyo) na sumasailalim sa
pagpaparehistrong alinsunod sa Kapitulo 1 (simula sa Seksyon 4000) ng Dibisyon 3 ng Kodigo ng Sasakyan,
ang sasakyang panghimpapawid na nalisensiyahan upang sumunod sa Seksyon 21411 ng Kodigo ng mga
Utilidad Pampubliko, at mga walang dokumentong sasakyang nakarehistro sa ilalim ng Kapitulo 2 ng Dibisyon
3.5 (simula sa Seksyon 9840) ng Kodigo ng Sasakyan sa pamamagitan ng pagpaparehistro sa isang adres sa
labas ng Lunsod at ng isang pagpapahayag sa ilalim ng parusa ng pagsisinungaling, na pinirmahan ng
bumibili, na nagsasabing ang naturang adres ay, sa katunayan, ang kanyang pangunahing lugar ng tirahan; at

b. Patungkol sa mga sasakyang pangkomersiyo, sa pamamagitan ng pagpaparehistro sa isang lugar ng
negosyo sa labas ng Lunsod at pagpapahayag sa ilalim ng parusa ng pagsisinungaling, na pinirmahan ng
bumibili, na nagsasabing ang sasakyan ay patatakbuhin mula sa adres na ito.

3. Ang pagbebenta ng nakikitang personal na ari-arian kung ang nagtitinda ay obligadong maglagay ng
kasangkapan sa ari-arian para sa isang itinakdang presyong alinsunod sa isang kasunduang pinasukan bago
ang petsa ng bisa ng ordinansang ito.

4. Ang isang upa ng nakikitang personal na ari-arian na siyang patuloy na pagbebenta ng naturang ari-
arian, sa anumang bahagi ng panahon kung alin ang nagpapaupa ay obligadong paupahan ang ari-arian para
sa isang itinakdang presyo ng upa bago ang petsa ng bisa ng ordinansang ito.

5. Para sa mga layunin ng mga subseksyon (3) at (4) ng seksyong ito, ang pagbebenta o pag-upa ng
nakikitang personal na ari-arian ay ipapalagay na hindi sapilitan alinsunod sa isang kontrata o upa para sa
anumang bahagi ng panahon kung alin ang sinumang partido sa kontrata o upa ay mayroong walang
kondisyon na karapatan ng pagtatapos sa kontrata o upa sa pagkabigay ng paunawa, gamitin man o hindi ang
naturang karapatan.

C. May mga hindi pagsali mula sa buwis ng paggamit na ipinataw ng ordinansang ito, na pagtatabi,
paggamit, o iba pang pag-ubos sa Lunsod ng nakikitang personal na ari-arian:

1. Ang buong mga resibo mula sa pagbebenta na kung alin ay naging sumailalim sa isang pagbubuwis
ng mga transaksiyon sa ilalim ng anumang pinangasiwaan ng estadong ordinansa ng buwis ng mga
transaksiyon at paggamit.

2. Maliban sa mga produkto ng gas o gasolinang binili ng mga nagpapatakbo ng sasakyang
panghimpapawid at ginamit o inubos ng naturang mga nagpapatakbong direkto at gagamitin lamang sa
naturang mga sasakyang panghimpapawid bilang karaniwang nagdadala ng mga tao o ari-arian na inuupahan
o binabayaran sa ilalim ng isang pagpapatunay ng pampublikong kaginhawaan at pangangailangang ibinigay
alinsunod sa mga batas ng Estadong ito, ang Estados Unidos, o anumang banyagang gobyerno. Ang hindi
pagsaling ito ay dagdag sa mga hindi pagsaling itinakda sa mga Seksyon 6366 at 6366.1 ng Kodigo ng Kita At
Pagbubuwis ng Estado ng California.

3. Kung ang bumibili ay obligadong bilhin ang ari-arian para sa isang itinakdang presyo alinsunod sa
isang kontratang pinasukan bago ang petsa ng bisa ng ordinansang ito.

4. Kung ang pag-aari ng, o ang pagsagawa sa anumang karapatan o kapangyarihan sa, nakikitang
personal na ari-arian ay naganap sa ilalim ng isang upa na isang patuloy na pagbili ng naturang ari-arian para
sa isang bahagi ng panahon kung alin ang umuupa ay obligadong upahan ang ari-arian para sa isang
itinakdang presyo ng upa bago ang petsa ng bisa ng ordinansang ito.

5. Para sa mga layunin ng mga subseksyon (3) at (4) ng seksyong ito, ang pagtatabi, paggamit, o iba
pang pag-ubos, o pag-aari ng, o pagsagawa sa anumang karapatan o kapangyarihan sa, nakikitang personal
na ari-arian ay ipapalagay na hindi sapilitan alinsunod sa isang kontrata o upa para sa anumang bahagi ng
panahon kung alin ang sinumang partido sa kontrata o upa ay mayroong walang kondisyon na karapatan ng
pagtatapos sa kontrata o upa sa pagkabigay ng paunawa, gamitin man o hindi ang naturang karapatan.

6. Maliban sa itinakda sa subtalata (7), ang isang nagtitinda ng tingi na nakikipagnegosyo sa Lunsod ay
hindi aatasang kumolekta ng buwis ng paggamit mula sa bumibili ng nakikitang personal na ari-arian, maliban
kung ang nagtitinda ay nagpadala o nagbigay sa ari-arian sa Lunsod o sumali sa loob ng Lunsod sa
pagbebenta ng ari-arian, kabilang, subalit hindi nililimitahan sa, paghingi o pagtanggap ng hiling, direkto o
hindi direkto, sa isang lugar ng negosyo ng nagtitinda sa Lunsod o sa pamamagitan ng sinumang kinatawan,
ahente, tagatanong, tagahingi, sangay, o tao sa Lunsod sa ilalim ng awtoridad ng nagtitinda.

7. "Ang isang nagtitinda ng tinging nakipagnegosyo sa Lunsod" ay magbibilang din sa sinumang
nagtitinda ng tingi ng anuman sa mga sumusunod: mga sasakyan na sumasailalim sa pagpaparehistrong
alinsunod sa Kapitulo 1 (simula sa Seksyon 4000) ng Dibisyon 3 ng Kodigo ng Sasakyan, ang sasakyang
panghimpapawid na nalisensiyahan upang sumunod sa Seksyon 21411 ng Kodigo ng mga Utilidad
Pampubliko, at mga walang dokumentong sasakyang nakarehistro sa ilalim ng Kapitulo 2 ng Dibisyon 3.5
(simula sa Seksyon 9840) ng Kodigo ng Sasakyan. Ang nagtitinda ng tinging ito ay aatasang kumolekta ng
buwis ng paggamit mula sa simumang bumibili na nagparehistro o nagpalisensiya ng behikulo, sasakyan, o
sasakyang panghimpapawid sa isang adres sa Lunsod.

D. Ang sinumang taong sumasailalim sa buwis ng paggamit sa ilalim ng ordinansang ito ay maaring
magbilang ng kredito laban sa anumang buwis ng anumang mga buwis ng transaksiyon o pagbabalik ng
bayad sa mga buwis ng transaksiyon na binayaran sa isang distritong nagpapataw, o nagtitindang mananagot
sa isang buwis ng transaksiyon alinsunod sa Bahagi 1.6 ng Dibisyon 2 ng Kodigo ng Kita At Pagbubuwis
kaugnay sa pagbebenta sa tao ng ari-arian sa pagtatabi, paggamit o iba pang pag-ubos na kung alin ay
sumasailalim sa buwis ng paggamit.

5.28.120 Mga Pagsusog.
Lahat ng mga pagsusog na susunod sa petsa ng bisa ng ordinansang ito sa Bahagi 1 ng Dibisyon 2 ng

Kodigo ng Kita At Pagbubuwis na kaugnay sa mga buwis ng pagbebenta at paggamit at kung alin ay hindi
kasalungat sa Bahagi 1.6 at Bahagi 1.7 ng Dibisyon 2 ng Kodigo ng Kita At Pagbubuwis, at lahat ng mga
pagsusog sa Bahagi 1.6 at Bahagi 1.7 ng Dibisyon 2 ng Kodigo ng Kita At Pagbubuwis, ay awtomatikong
magiging bahagi ng ordinansang ito, datapwat, walang naturang pagsusog ang palalakarin upang
apektuhan ang antas ng buwis na ipapataw ng ordinansang ito.

5.28.130 Tagubilin ng Pagkolekta Ipinagbabawal.
Walang atas o kasulatan ng pag-aatas o ibang legal o pantay na proseso ang lalabas sa anumang kaso,

aksiyon o pamamaraan sa anumang korte laban sa Estado o Lunsod, o laban sa sinumang
nanunungkulan ng Estado o Lunsod, para pigilin o bilinan sa pagkolekta sa ilalim ng ordinansang ito, o
Bahagi 1.6 ng Dibisyon 2 ng Kodigo ng Kita At Pagbubuwis, ng anumang buwis o anumang halaga ng
buwis na kailangang kolektahin.

5.28.140 Pagputol.
Kung anumang mga probisyon ng ordinansang ito o ang kaukulan nito sa sinumang tao o pangyayari ang

ipinalagay na walang saysay, ang natirang bahagi ng ordinansa at ang kaukulan ng naturang probisyon sa
ibang mga tao o pangyayari ay hind maaapektuhan dito.

Seksyon 3. Petsa ng Pagkakabisa.
Ang ordinansang ito ay kaugnay sa pagpataw at pagkolekta sa mga buwis ng transaksiyon at paggamit ng

Lunsod at kaagad magkakabisa at ilalathala sa loob ng 15 araw pagkatapos pagtibayin sa isang papel ng
pangkalahatang pamamahaging inilathala at ipinamahagi sa loob ng Lunsod ng La Mesa.

Seksyon 4. Petsa ng Pagtatapos.
Ang awtoridad na magpataw sa buwis na inatas ng Ordinansang ito ay matatapos sa dalawampung (20)

taon.


